
Shri Rudrachandi Stotram

શ્રીરુદ્રચણ્ડીસ્તોત્રમ્

ૐ શ્રીગણેશાય નમઃ । ૐ શ્રી ગુરવે નમઃ । ૐ નમઃ શિવાય ।
ૐઅસ્ય શ્રીરુદ્રચણ્ડીસ્તોત્રમન્ત્રસ્ય શ્રીરુદ્રઋષિઃ, અનુષ્ટુપ્છન્દઃ ,
શ્રીરુદ્રચણ્ડી દેવતા, ઐં બીજં , હ્રીં   શક્તિઃ, ક્લીં  કીલકં ,
શ્રીરુદ્રચણ્ડીદેવતાપ્રિત્યર્થં શ્રીરુદ્રચણ્ડીસ્તોત્રપાઠે વિનિયોગઃ॥
ઋષ્યાદિન્યાસઃ ।
શ્રીરુદ્ર-ઋષયે નમઃ શિરસિ ।
અનુષ્ટુપ્છન્દસે  નમઃ મુખે ।
શ્રી રુદ્રચણ્ડીદેવતાયૈ નમઃ હૃદિ ।
ઐં બીજાય નમઃ ગુહ્યે ।
હ્રીં   શક્તયે નમઃ નાભૌ ।
ક્લીં  કીલકાય નમઃ પાદયોઃ ।
શ્રીરુદ્રચણ્ડીપ્રીત્યર્થં શ્રીરુદ્રચણ્ડીસ્તોત્રપાઠે વિનિયોગાય નમઃ સર્વાઙ્ગે ॥
કરન્યાસઃ ।
ૐ હ્રાં  અઙ્ગુષ્ઠાભ્યાં  નમઃ ।
ૐ હ્રીં   તર્જનીભ્યાં નમઃ ।
ૐ હ્રૂં  મધ્યમાભ્યાં નમઃ ।
ૐ હ્રૈં  અનામિકાભ્યાં નમઃ ।
ૐ હ્રૌં  કનિષ્ઠિકાભ્યાં નમઃ ।
ૐ હ્રઃ  કરતલકરપૃષ્ઠાભ્યાં નમઃ॥
અઙ્ગન્યાસઃ  ।
ૐ હ્રાં  હૃદયાય નમઃ । ૐ હ્રીં   શિરસે સ્વાહા । ૐ હ્રૂં  શિખાયૈ વષટ્ ।
ૐ હ્રૈં  કવચાય હું  । ૐ હ્રૌં  નેત્રત્રયાય વૌષટ્ । ૐ હ્રઃ  અસ્ત્રાય ફટ્ ॥
ધ્યાનમ્ ।
ૐ રક્તવર્ણાં મહાદેવી લસચ્ચન્દ્રવિભૂષિતાં

પટ્ટવસ્ત્રપરીધાનાં સ્વર્ણાલઙ્કારભૂષિતમ્ ।
વરાભયકરાં દેવીં  મુણ્ડમાલાવિભૂષિતાં
કોટિચન્દ્રસમાસીનાં વદનૈઃ શોભિતાં પરામ્॥
કરાલવદનાં દેવીં  કિઞ્ચિજિહ્વાં ચ લોલિતાં
સ્વર્ણવર્ણમહાદેવહૃદયોપરિસંસ્થિતામ્ ।
અક્ષમાલાધરાં દેવીં  જપકર્મસમાહિતાં
વાઞ્છિતાર્થપ્રદાયિનીં  રુદ્રચણ્ડીમહં ભજે॥
માનસપૂજનમ્ -
ૐ લં પૃથ્વીતત્ત્વાત્મકં ગન્ધં સમર્પયામિ નમઃ ।
ૐ હં આકાશતત્ત્વાત્મકં પુષ્પં સમર્પયામિ નમઃ ।
ૐ યં વાયુતત્ત્વાત્મકં ધૂપં સમર્પયામિ નમઃ ।
ૐ રં અગ્નિતત્ત્વાત્મકં દીપં સમર્પયામિ નમઃ ।
ૐ વં જલતત્ત્વાત્મકં નૈવેદ્યં સમર્પયામિ નમઃ ।
ૐસં સર્વતત્ત્વાત્મકં તામ્પૂલં સમર્પયામિ નમઃ ।
રુદ્રચણ્ડી ગાયત્રી -
ૐ હ્રીં   રુદ્રચણ્ડિકાયૈ વિદ્મહે । પૂર્ણફલપ્રદાયિનૈ ધીમહિ ।
તન્નો દેવી પ્રચોદયાત્ ।
મૂલ મન્ત્રઃ -ૐઐં હ્રીં   ૐ ક્રિં  હ્લીં  ક્લીં  હ્રીં   હ્રીં   । (નવાક્ષરી)

ૐરુદ્રચણ્ડિ નમસ્તુભ્યં ચણ્ડિ વૈરિવિનાશિનિ ।
સર્વપાપહરે દેવિ સર્વદા વરદા ભવ॥)

શ્રીરુદ્ર ઉવાચ ।
ૐ ચણ્ડિકાં હૃદયે ન્યસ્ય શરણં યઃ કરોત્યપિ ।
અનન્તફલમાપ્નોતિ દેવિ ચણ્ડીપ્રસાદતઃ॥ ૧॥
રવિવારે યદા ચણ્ડીં  પઠેદાગમસમ્મતામ્ ।
નવાવૃત્તિફલં તસ્ય જાયતે નાત્ર સંશયઃ॥ ૨॥
સોમવારે યદા ચણ્ડીં  પઠેદ્યસ્તુ સમાહિતઃ ।
સહસ્રાવૃત્તિપાઠસ્ય ફલં જાનીહિ સુવ્રતે॥ ૩॥
કુજવારે જગદ્ધાત્રિ પઠેદાગમસમ્મતામ્ ।
શતાવૃત્તિફલં તસ્ય બુધે લક્ષફલં ધ્રુવમ્॥ ૪॥

ગુરૌ વારે મહામાયે લક્ષયુગ્મફલં ધ્રુવમ્ ।
શુક્રે દેવિ જગદ્ધાત્રિ ચણ્ડીપાઠેન શાઙ્કરી॥ ૫॥
જ્ઞેયં તુલ્યફલં દુર્ગે પઠેદ્યદિ સમાહિતઃ ।
શનિવારે જગદ્ધાત્રિ કોટ્યાવૃત્તિફલં ધ્રુવમ્॥ ૬॥
અત એવ જગદ્ધાત્રિ (મહેશાનિ) ય્શ્ચ ચણ્ડીં  સમભ્યસેત્ ।
સ ધન્યશ્ચ કૃતાર્થશ્ચ રાજરાજાધિપો ભવેત્॥ ૭॥
આરોગ્યં વિજયં સૌખ્યં વસ્ત્રરત્નપ્રવાલકમ્ ।
પઠનાચ્છ્રવણાચ્ચૈવ  જાયતે નાત્ર સંશયઃ॥ ૮॥
ધનં ધાન્યં પ્રવાલં ચ વસ્ત્રં રત્નવિભૂષિતમ્ ।
ચણ્ડીશ્રવણમાત્રેણ કુર્યાત્સર્વં મહેશ્વરી॥ ૯॥
મૂલપાઠઃ -
ૐ ઘોરચણ્ડી મહાચણ્ડી ચણ્ડમુણ્ડવિખણ્ડિની ।
ચતુર્વક્ત્રા મહાવીર્યા મહાદેવવિભૂષિતા॥ ૧॥
રક્તદન્તા વરારોહા મહિષાસુરમર્દિની   ।
તારિણી જનની દુર્ગા ચણ્ડિકા ચણ્ડવિક્રમા॥ ૨॥
ગુહ્યકાલી જગદ્ધાત્રી ચણ્ડી ચ યામલોદ્ભવા ।
શ્મશાનવાસિની દેવી ઘોરચણ્ડી ભયાનકા॥ ૩॥
શિવા ઘોરા રુદ્રચણ્ડી મહેશી ગણભૂષિતા ।
જાહ્નવી પરમા કૃષ્ણા મહાત્રિપુરસુન્દરી॥ ૪॥
શ્રીવિદ્યા પરમાવિદ્યા ચણ્ડિકા વૈરિમર્દિની   ।
દુર્ગા દુર્ગશિવા ઘોરા ચણ્ડહસ્તા પ્રચણ્ડિકા॥ ૫॥
માહેશી બગલા દેવી ભૈરવી ચણ્ડવિક્રમા ।
પ્રમથૈર્ભૂષિતા કૃષ્ણા ચામુણ્ડા મુણ્ડમર્દિની  ॥ ૬॥
રણખણ્ડા ચન્દ્રઘણ્ટા રણે રામવરપ્રદા ।
મારણી ભદ્રકાલી ચ શિવા ઘોરભયાનકા॥ ૭॥
વિષ્ણુપ્રિયા મહામાયા નન્દગોપગૃહોદ્ભવા ।
મઙ્ગલા  જનની ચણ્ડી મહાક્રુદ્ધા ભયઙ્કરી॥ ૮॥
વિમલા ભૈરવી નિદ્રા જાતિર્બુદ્ધિઃ સ્મૃતિઃ ક્ષમા (રૂપા મનોહરા) ।

તૃષ્ણા ક્ષુધા તથા છાયા શક્તિર્માયામનોહરા॥ ૯॥
તસ્યૈ દેવ્યૈ નમો યા વૈ સર્વરૂપેણ સંસ્થિતા ।
પ્રાણપ્રિયા જાતિમાયા નિદ્રારૂપા મહેશ્વરી॥ ૧૦॥
યા દેવી સર્વભૂતેષુ સર્વરૂપેણ સંસ્થિતા ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૧૧।
મહાચણ્ડી શિવા ઘોરા ભયાનકા વરપ્રદા (મહાભીમા ભયાનકા) ।
કાઞ્ચની કમલા વિદ્યા મહારોગવિમર્દિની  ॥ ૧૨॥
ગુહ્યચણ્ડી ઘોરચણ્ડી ચણ્ડી ત્રૈલોક્યદુર્લભા ।
દેવાનાં દુર્લભા ચણ્ડી રુદ્રયામલસમ્મતા॥ ૧૩॥
અપ્રકાશ્યા મહાદેવી પ્રિયા રાવણમર્દિની   ।
મત્સ્યપ્રિયા માંસરતા મત્સ્યમાંસબલિપ્રિયા॥ ૧૪॥
મધુમત્તા (મદમત્તા) મહાનૃત્યા (મહાનિત્યા) ભૂતપ્રમથસઙ્ગતા  ।
મહાભાગા મહારામા ધાન્યદા ધનરત્નદા॥ ૧૫॥
વસ્ત્રદા મણિરાજ્યાદિપ્રજાવિષયવર્ધિકા  (સદાવિષયવર્ધિની  ) ।
મુક્તિદા સર્વદા ચણ્ડી મહાપત્તિવિનાશિની॥ ૧૬॥
રુદ્રધ્યેયા રુદ્રરૂપા રુદ્રાણી રુદ્રવલ્લભા ।
રુદ્રશક્તી રુદ્રરૂપા રુદ્રભૂષા(રુદ્રાનન)સમન્વિતા॥ ૧૭॥
શિવચણ્ડી મહાચણ્ડી શિવપ્રેતગણાન્વિતા ।
ભૈરવી પરમા વિદ્યા મહાવિદ્યા ચ ષોડશી॥ ૧૮॥
સુન્દરી પરમા પૂજ્યા મહાત્રિપુરસુન્દરી ।
ગુહ્યકાલી ભદ્રકાલી મહાકાલવિમર્દિની  ॥ ૧૯॥
કૃષ્ણા કૃષ્ણ(તૃષ્ણા)સ્વરૂપા સા જનસમ્મોહ(જગન્મોહન)કારિણી ।
અતિમાત્રા મહાલજ્જા સર્વમઙ્ગલદાયિકા (દાયિની)॥ ૨૦॥
ઘોરતન્દ્રા ભીમરૂપા ભીમા દેવી મનોહરા ।
મઙ્ગલા  બગલા સિદ્ધિદાયિની સર્વદા શિવા॥ ૨૧॥
સ્મૃતિરૂપા કીર્તિરૂપા   યોગીન્દ્રૈરપિ સેવિતા ।
વિષ્ણુપ્રિયા શક્રપૂજ્યા યોગીન્દ્રૈરપિ સેવિતા॥ ૨૨॥
ભયાનકા મહાદેવી ભયદુઃખવિનાશિની ।

4 sanskritdocuments.org



શ્રીરુદ્રચણ્ડીસ્તોત્રમ્

ચણ્ડિકા શક્તિહસ્તા ચ કૌમારી સર્વકામદા॥ ૨૩॥
વારાહી ચ વરાહાસ્યા ઇન્દ્રાણી શક્રપૂજિતા ।
માહેશ્વરી મહેશાસ્યા મહેશગણભૂષિતા॥ ૨૪॥
ચામુણ્ડા નારસિંહી   ચ નૃસિંહી   શત્રુનાહિની(નૃસિંહરિપુમર્દિની    ) ।
સર્વશત્રુપ્રશમની સર્વારોગ્યપ્રદાયિની॥ ૨૫॥
ફલશ્રુતિઃ -
ઇમાં ચણ્ડી જગદ્ધાત્રીં  બ્રાહ્મણસ્તુ સદા પઠેત્ ।
નાન્યસ્તુ પાઠકો દેવિ(સમ્પઠેદ્દેવિ) પઠને બ્રહ્મહા ભવેત્॥ ૨૬॥
નારદઃ પાઠકશ્ચૈવ કૈલાસે રત્નભૂષિતે ।
વૈકુણ્ઠે બ્રહ્મલોકે ચ દેવરાજપુરે શિવે॥ ૨૭॥
યઃ શ‍ૃણોતિ ધરાયાં ચ મુચ્યતે સર્વપાતકૈઃ ।
બ્રહ્મહત્યા ચ ગોહત્યા સ્ત્રીવધોદ્ભવપાતકમ્॥ ૨૮॥
શ્વશ્રૂગમનપાપં ચ કન્યાગમનપાતકમ્ ।
તત્સર્વં પાતકં દુર્ગે માતુર્ગમનપાતકમ્॥ ૨૯॥
સુતસ્ત્રીગમનં ચૈવ યદ્યત્પાપં પ્રજાયતે ।
પરદારકૃતં પાપં તત્ ક્ષણાદેવ નશ્યતિ॥ ૩૦॥
જન્મજન્માન્તરાત્પાપાદ્ગુરુહત્યાદિપાતકાત્ ।
મુચ્યતે મુચ્યતે દેવિ ગુરુપત્નીષુસઙ્ગમાત્ ॥ ૩૧॥
મનસા વચસા પાપં યત્પાપં બ્રહ્મહિંસને   ।
મિથ્યાજન્યં ચ યત્પાપં તત્પાપં નશ્યતિ ક્ષણાત્॥ ૩૨॥
શ્રવણં પઠનં ચૈવ યઃ કરોતિ ધરાતલે ।
સ ધન્યશ્ચ કૃતાર્થશ્ચ રાજા રાજાધિપો ભવેત્॥ ૩૩॥
યઃ કરિષ્યત્વવજ્ઞાય ચ રુદ્રયામલચણ્ડિકામ્ ।
પાપૈરેતૈઃ સમાયુક્તો રૌરવં નરકં વ્રજેત્॥ ૩૪॥
અશ્રદ્ધાં યે (અશ્રદ્ધયા )ચ કુર્વન્તિ તે ચ પાતકિનો નરાઃ ।
રૌરવં નરકં કુણ્ડં કૃમિકુણ્ડં  મલસ્ય વૈ॥ ૩૫॥
શુક્રસ્ય કુણ્ડં સ્ત્રીકુણ્ડં યાન્તિ તે હ્યચિરેણ વૈ ।
તતઃ પિતૃગણૈઃ સાર્ધં વિષ્ઠાયાં જાયતે કૃમિઃ ॥ ૩૬॥

શ‍ૃણુ દેવિ મહામાયે ચણ્ડીપાઠં કરોત્યપિ (કરોતિ યઃ) ।
ગયાયાં (ગઙ્ગાયાં ) ચૈવ યત્પુણ્યં કાશ્યાં વિશ્વેશ્વરાગ્રતઃ॥ ૩૭॥
પ્રયાગે મુણ્ડને ચૈવ હરિદ્વારે હરેર્ગૃહે ।
તુલ્યપુણ્યં (તસ્ય પુણ્યં) ભવેદ્દેવિ સત્યં દુર્ગે રમે શિવે॥ ૩૮॥
ત્રિગયાયાં ત્રિકાશ્યાં વૈ યચ્ચ પુણ્યં સમુત્થિતમ્ ।
તચ્ચ પુણ્યં તચ્ચ પુણ્યં તચ્ચ પુણ્યં ન સંશયઃ॥ ૩૯॥
ભવાની ચ ભવાની ચ ભવાનીત્યુચ્યતે બુધૈઃ ।
ભકારશ્ચ ભકારશ્ચ(ભકારસ્તુ ભકારસ્તુ) ભકારઃ કેવલઃ શિવઃ॥ ૪૦॥
વાણી ચૈવ જગદ્ધાત્રી વરારોહે ભકારકઃ ।
પ્રેતવદ્દેવિ વિશ્વેશિ ભકારઃ પ્રેતવત્સદા॥ ૪૧॥
આરોગ્યં ચ જયં દુઃખનાશનં (પુણ્યં નાતઃ) સુખવર્ધનમ્(સુખવિવર્ધનમ્) ।
ધનં પુત્રં જરારોગ્યં કુષ્ઠં ગલિતનાશનમ્॥ ૪૨॥
અર્ધાઙ્ગરોગાન્મુચ્યેત  દદ્રુરોગાચ્ચ પાર્વતિ ।
સત્યં સત્યં જગદ્ધાત્રિ મહામાયે શિવે શિવે॥ ૪૩॥
ચણ્ડે ચણ્ડિ મહાઘોરે(મહારાવે) ચણ્ડિકે(ચણ્ડિકા)વ્યાધિનાશિનિ ।
મન્દે દિને મહેશાનિ વિશેષફલદાયિની॥ ૪૪॥
સર્વદુઃખાદિમુચ્યેત ભક્ત્યા ચણ્ડીં  શ‍ૃણોતિ યઃ ।
બ્રાહ્મણો હિતકારી ચ પઠેન્નિયતમાનસઃ॥ ૪૫॥
મઙ્ગલં  મઙ્ગલં  જ્ઞેયં મઙ્ગલં  જયમઙ્ગલમ્  ।
ભવેદ્ધિ પુત્રપૌત્રૈશ્ચ કન્યાદાસાદિભિર્યુતઃ॥ ૪૬॥
તત્ત્વજ્ઞાન્ં ચ નિધને(જ્ઞાનેન નિધન)કાલે નિર્વાણમાપ્નુયાત્ ।
મણિદાનોદ્ભવં પુણ્યં તુલાહિરણ્યકે તથા॥ ૪૭॥
ચણ્ડીસ્મરણ(શ્રવણ)માત્રેણ પઠનાદ્બ્રાહ્મણોઽપિ સઃ(ચ) ।
નિર્વાણમેતિ દેવેશિ મહાસ્વસ્ત્યયન્ં હિ તત્(મહાસ્વસ્ત્યયને હિતઃ)॥ ૪૮॥
સર્વત્ર વિજયં યાતિ શ્રવણાદ્ગ્રહદોષતઃ ।
મુચ્યતે ચ જગદ્ધાત્રિ રાજરાજાધિપો ભવેત્॥ ૪૯॥
ઇમાં હિ ચણ્ડીં  પઠતે મનુષ્યઃ

શ‍ૃણોતિ ભક્ત્યા પરમાં શિવસ્ય ।
ચણ્ડીં  ધરણ્યામતિપુણ્યયુક્તાં
ભક્ત્યાવગચ્છેદ્ વરમન્દિરં શુભં (સ વૈ ન ગચ્છેત્પરમન્દિરં કિલ)॥ ૫૦॥
યો યન્મનોરથં દુર્ગે તનોતિ ધરણીતલે ।
રુદ્રચણ્ડીપ્રસાદેન કિં  ન સિદ્ધ્યતિ ભૂતલે॥ ૫૧॥
ઇતિ સત્યં મહાદેવિ સત્યં સત્યં વદામ્યહમ્ ।
નૈવ દુઃખભયં કિઞ્ચિત્ પાઠાત્ શ્રવણાદુઅતઃ॥ ૫૨॥
ગૃહ્યમેકં પ્રવક્ષ્યામિ નૈવ જાનન્તિ કેચન ।
સ્મૃતિભ્રંશાદ્ વરારોહે ત્વૈવાપિ ન જાયતે॥ ૫૩॥
ઇતિ સત્યં મહેશાનિ સત્યં સત્યં વદામ્યહમ્ ।
નૈવ દુઃખં નૈવ શોકં નૈવ રોગભયં તથા॥ ૫૪॥
આરોગ્યં મઙ્ગલં  નિત્યં કરોતિ શુભમઙ્ગલમ્  ।
મહેશાનિ વરારોહે બ્રવીમિ સત્યમુત્તમમ્ (સદિદં વચઃ)॥ ૫૫॥
અભક્તાય ન દાતવ્યં મમ પ્રાણાધિકં શુભમ્ ।
મમ(તવ) ભક્તાય શાન્તાય શિવવિષ્ણુપ્રિયાય ચ॥ ૫૬॥
દદ્યાત્કદાચિદ્દેવેશિ સત્યં સત્યં મહેશ્વરિ ।
અનન્તફલમાપ્નોતિ શિવચણ્ડીપ્રસાદતઃ॥ ૫૭॥
અશ્વમેધં વાજપેયં રાજસૂયશતાનિ ચ ।
તુષ્ટાશ્ચ પિતરો દેવાસ્તથા ચ સર્વદેવતાઃ॥ ૫૮॥
દુર્ગાયં મૃન્મયીજ્ઞાનં રુદ્રયામલપુસ્તકમ્ ।
મન્ત્રમક્ષરસંજ્ઞાનં કરોત્યપિ (કરોતિ હિ) નરાધમઃ॥ ૫૯॥
અત એવ મહામાયે (મહેશાનિ) કિં  વક્ષ્યે તવ સન્નિધૌ ।
લમ્બોદરાધિકશ્ચણ્ડી પઠનાચ્છ્રવણાત્તુ  યઃ॥ ૬૦॥
તત્ ત્વમસીતિ વાક્યેન મુક્તિમાપ્નોતિ દુર્લભામ્ ।
તથાસ્યાઃ પઠનાદ્ દેવિ સંસૃતિઃ સ્યાત્ સુદુર્લભા॥ ૬૧॥
સત્યં સત્યં મહેશાનિ ! પુનઃ સત્યં મયોદિતમ્ ।
કપિલાશતદાનસ્ય ફલં યત્ પ્રતિવાસરમ્॥ ૬૨॥
તત્ફલમ્ લભતે નિત્યં રુદ્રચણ્ડી પ્રસાદતઃ ।

અન્યથા નૈવ સમ્ભાવ્યં સત્યં સત્યં વદામિ તે॥ ૬૩॥
॥ ઇતિ શ્રીરુદ્રયામલે હરગૌરીસંવાદે શ્રીરુદ્રચણ્ડીસ્તોત્રં સમ્પૂર્ણમ્॥

